
Kamakshipujanam

કામાક્ષીપૂજનમ્

(કામાક્ષીસ્તોત્રમ્)
શુક્લપક્ષે શુભે કાલે સ્નાત્વા સન્ધ્યામુપાસ્ય ચ ।
ગુરું નત્વા પવિત્રં ચ મન્દિરં પ્રતિ સંવ્રજેત્॥ ૮૭॥
આચમનં તતઃ કૃત્વા  મહાલક્ષ્મીં  પ્રપૂજયેત્ ।
આવાહનાસને પાદ્યમર્ઘ્યમાચમનં ક્રિયાત્॥ ૮૮॥
સ્નાનં પઞ્ચામૃતમયં શુદ્ધાદ્ભિરભિષેચનમ્ ।
વસ્ત્રં વિભૂષણં ગન્ધં પુષ્પં ધૂપં ચ દીપકમ્ ।
નૈવેદ્યં સલિલં તામ્બૂલકં પ્રદક્ષિણં સ્તુતિમ્॥ ૮૯॥
“ૐઐં હ્રીં   શ્રીં  ઐં ક્લીં  સૌઃ ૐ નમો મહાલક્ષ્મ્યૈ
કમ્ભરાયૈ કામાક્ષ્યૈ લલિતાયૈ શ્રીચક્રાયૈ મહાનારાયણ્યૈ
મહાપરમેશ્વર્યૈ પૂર્ણબ્રહ્મમહાવિષ્ણુપત્ન્યૈ શ્રીગોપાલ-
કૃષ્ણાઙ્ગનાયૈ  સર્વસમ્પત્પ્રપૂરિણ્યૈ ચાઽષ્ટોત્તરદ્વિશતમહા-
સામર્થ્યમય્યૈ તે નમઃ ક એં ઈલ હ્રીં   હસ કહલ હ્રીં 
સકલ હ્રીં   ઐં ક્લીં  સૌઃ સૌઃ ક્લીં  ઐં શ્રીં  સ્વાહા॥ ૯૦॥
ઇતિપુષ્પાઞ્જલિં  દદ્યાત્તતો ગોમયલેપિતે ।
ભૂતલે તણ્ડુલપીઠે વારિકુમ્ભં સરત્નકમ્॥ ૯૧॥
પઞ્ચપલ્લવસંયુક્તં નારિકેલફલાન્વિતમ્ ।
અભ્યર્ચ્ય ગન્ધપુષ્પાદ્યૈસ્તતો મન્ત્રં જપેન્મુહુઃ ॥ ૯૨॥
અષ્ટોત્તરશતં જપ્ત્વા દીપં પ્રદર્શ્ય વૈ ગુરુઃ ।
શિષ્યં ચ કારયિત્વૈવ સાષ્ટાઙ્ગં  કુસુમાઞ્જલિમ્॥ ૯૩॥
પ્રાર્થનાં કારયેત્ તત્ર મુહુઃ  સર્વેષ્ટલબ્ધયે ।
પરન્ધામ પરમ્બ્રહ્મ મમ ત્વં સ્વેષ્ટદેવતા॥ ૯૪॥
રક્ષ માં સકુટુમ્બં ત્વં રક્ષ મોક્ષાર્થમેવ મામ્ ।

1



કામાક્ષીપૂજનમ્

ગુરોશ્ચરણયોર્ન્યસ્ય મસ્તકં ભક્તિસંયુતઃ॥ ૯૫॥
હસ્તૌ પ્રક્ષાલ્ય ચ તતો નૈવેદ્યં મિષ્ટમુત્તમમ્ ।
વિવિધાન્નં ફલં દુગ્ધસારં લક્ષ્મ્યૈ સમાદિશેત્॥ ૯૬॥
શિષ્યકર્ણે મનું દત્વાઽભિષિઞ્ચેત્ કુમ્ભવારિણા  ।
તતઃ શુદ્ધો મહાલક્ષ્મ્યાઃ સપર્યા સર્વદાઽઽચરેત્॥ ૯૭॥
લક્ષ્મીશેષં પ્રભુઞ્જ્યાચ્ચ દક્ષિણાં ગુરવેઽર્પયેત્ ।
ભોજયેદ્વૈષ્ણવાન્ સાધૂન્ સાધ્વીર્બાલાઁશ્ચ કન્યકાઃ॥ ૯૮॥
ઇતિ શ્રીલક્ષ્મીનારાયણીયસંહિતાયાઃ દ્વાપરયુગસન્તાનાત્મકસ્ય તૃતીયખણ્ડે

૧૨૦-અધ્યાયાન્તર્ગતં ગુરુનેતૃત્વે શિષ્યેન કરણીયં કામાક્ષી
પૂજનં તથાસ્તોત્રં સમ્પૂર્ણમ્ ।

લક્ષ્મીનારાયણીયસંહિતા । ખણ્ડ ૩। અધ્યાય ૧૨૦/૮૭-૯૮॥

